Հ Ի Մ Ն Ա Վ Ո Ր ՈՒ Մ

1. Իրավական ակտի ընդունման անհրաժեշտությունը (նպատակը).
«Հայաստանի Հանրապետության կառավարության 2019 թվականի փետրվարի 28-ի N 202-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ` Նախագիծ) մշակվել է հիմք ընդունելով 2020 թվականի հունիսի 1-ին «Դեղերի մասին ՀՀ օրենքում փոփոխություններ և լրացումներ կատարելու մասին» ՀՀ օրենքը:
2. Ընթացիկ իրավիճակը և խնդիրները. 
Գործող ՀՀ կառավարության 2019 թվականի փետրվարի 28-ի թիվ 202-Ն որոշմամբ հավաստագրման ենթակա չեն միայն  օտարերկրյա պետություն մեկնող և օտարերկրյա պետությունից ժամանող ֆիզիկական անձի բուժման կուրսի կամ անձնական օգտագործման դեղերը, մինչդեռ «Դեղերի մասին» ՀՀ օրենքում կատարված փոփոխությունների  համաձայն հավաստագիր չի պահանջվում նաև փոխադրողի կողմից կամ միջազգային փոստային փոխադրումներով ֆիզիկական անձի անունով ներմուծվող անձնական օգտագործման դեղերի համար`  ըստ Հայաստանի Հանրապետության կառավարության սահմանած կարգի: Ուստի, անհրաժեշտություն է առաջացել ներկայիս գործող կարգը համապատասխանեցնելու «Դեղերի մասին» ՀՀ նոր օրենքին`  սահմանելով ֆիզիկական անձի անձնական օգտագործման դեղերի ներմուծման կարգը՝ միաժամանակ ապահովելով գործիքակազմ մաքսային մարմնի միասնական ավտոմատացված տեղեկատվական համակարգում ֆիզիկական անձանց և ներմուծված դեղերի վերաբերյալ տվյալները հաշվառելու և ներմուծման պարբերականության նկատմամբ հսկողություն սահմանելու համար:
1. Կարգավորման նպատակը և բնույթը.
Նախագծի նպատակն է սահմանել փոխադրողի կողմից կամ միջազգային փոստային փոխադրումներով ֆիզիկական անձի անունով ներմուծվող անձնական օգտագործման դեղերի քանակները և ներմուծման կարգը:
      4.Նախագծի մշակման գործընթացում ներգրավված ինստիտուտները և անձինք.
      Իրավական ակտի նախագիծը մշակվել է ՀՀ առողջապահության նախարարության աշխատակազմի դեղորայքային քաղաքականության և բժշկական տեխնոլոգիաների և Հայաստանի Հանրապետության առողջապահության նախարարության աշխատակազմի իրավաբանական վարչությունների, Հայաստանի Հանրապետության առողջապահության նախարարության «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի կողմից:
















ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՓԵՏՐՎԱՐԻ 28-Ի N 202-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

«Հայաստանի Հանրապետության կառավարության 2019 թվականի փետրվարի 28-ի N202-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

«Հայաստանի Հանրապետության կառավարության 2019 թվականի փետրվարի 28-ի N202-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտի ընդունման անհրաժեշտություն չկա:

